
ᐊᑭᓂᖅᑕᐅᔪᑦ

ᐅᑎᕐᓂᕐᒥᑦ ᐃᖅᑲᓇᐃᔮᒧᑦ ᐊᑦᑕᕐᓇᕈᓐᓃᑐᐊᕈᓂ ᐱᒻᒪᕆᐅᖃᑕᐅᕗᖅ ᐃᒡᕕᑦ ᐱᔪᓐᓃᖅᐸᓪᓕᐊᓂᖓᓄᑦ ᐃᖅᑲᓇᐃᔮᒧᑦ 
ᐱᔾᔪᑕᐅᔪᒥ ᐋᓐᓂᕐᓂᐅᔪᒥᑦ ᐅᕝᕙᓘᓐᓃᑦ ᖃᓂᒪᓂᕐᒥᑦ ᐊᒻᒪᓗ ᐃᓚᒋᔭᐅᓪᓗᓂ ᐊᔪᕈᓐᓃᖅᓴᕐᓂᕐᒧᑦ ᐱᓕᕆᐊᒃᓴᕆᔭᕐᓄᑦ. 
ᐅᑎᕐᓂᕐᒥᑦ ᐃᖅᑲᓇᐃᔮᒧᑦ ᐅᕝᕙᓘᓐᓃᑦ ᐃᖅᑲᓇᐃᔭᐃᓐᓇᕐᓂᖅ ᐱᔪᓐᓃᖅᐸᓪᓕᐊᑎᓪᓗᑎᑦ ᐃᑲᔪᕐᓂᖃᓲᖅ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐱᔪᓐᓃᖅᐸᓪᓕᐊᓂᕐᒧᑦ ᐊᓂᒍᖅᑕᐅᔪᓂᑦ.

ᐱᒻᒪᕆᐅᔪᖅ ᐅᖃᖃᑎᖃᕐᓗᑎᑦ ᐃᒡᕕᑦ WSCC ᓇᓪᓕᐅᒃᑯᒫᓄᑦ ᐊᐅᓚᑦᑎᔨᖓᓂ ᐊᒻᒪᓗ ᑲᒪᔨᒋᔭᐃᑦ/ᐊᐅᓚᑦᑎᔨᒋᔭᐃᑦ 
ᐅᑎᕐᓂᖅ ᐃᖅᑲᓇᐃᔮᒧᑦ ᑐᕌᒐᕆᔭᖕᓂᑦ.

ᖃᓄᖅ ᐸᕐᓇᕋᔭᕋᒃᑯ ᐅᑎᕐᓂᕆᓛᖅᑕᕋ 
ᐃᖅᑲᓇᐃᔮᒧᑦ?
ᐅᑎᕐᓂᖅ ᐃᖅᑲᓇᐃᔮᒧᑦ ᐸᕐᓇᐃᓂᖅ ᐱᒋᐊᖅᑕᐅᓵᓕᓪᓗᐊᖅᑐᖅ 
ᐋᓐᓂᖅᑐᖃᓚᐅᖅᑎᓪᓗᒍ ᐅᕝᕙᓘᓐᓃᑦ ᖃᓂᒪᔪᖃᓚᐅᖅᑎᓪᓗᒍ. 
ᑖᒃᑯᐊ ᐃᖅᑲᓇᐃᔭᕐᕕᒋᔭᑎᑦ ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᔩᑦ 
ᐱᓕᕆᐊᒃᓴᕆᔭᖏᑦ ᐊᒻᒪᓗ ᑲᒪᒋᔭᕆᐊᖃᖅᑕᖏᑦ, 
ᐊᑖᓃᑦᑐᑦ ᑎᑎᕋᖅᓯᒪᔪᑦ ᑲᒪᒋᔭᐅᔭᕆᐊᓖᑦ ᐋᓐᓂᖅᓯᒪᔪᒧᑦ 
ᐃᖅᑲᓇᐃᔭᖅᑎᒧᑦ:
• ᑐᓴᐅᒪᖃᑦᑕᐃᑎᑦᑎᐊᕐᓗᓯᑦ ᐃᖅᑲᓇᐃᔭᕐᕕᒋᔭᐃᑦ ᐊᒻᒪᓗ 
WSCC ᓇᓪᓕᐅᒃᑯᒫᓄᑦ ᐊᐅᓚᑦᑎᔨᒋᔭᐃᑦ, ᐊᒻᒪᓗ 
ᑐᓴᐅᒪᑎᑦᑎᖃᑦᑕᕐᓗᑎᑦ ᐊᐅᓚᓂᕐᒧᑦ ᐊᔪᙱᓐᓂᕆᔭᕐᓂᑦ ᐊᒻᒪᓗ 
ᐃᖅᑲᓇᐃᔮᕐᓄᑦ ᐱᓕᕆᐊᕆᒋᐊᖃᙱᑕᕐᓂᑦ.

• ᐅᖃᖃᑎᖃᕐᓗᑎᑦ ᐅᑎᕐᓂᕐᒥᑦ ᐃᖅᑲᓇᐃᔮᒧᑦ ᐃᒡᕕᑦ 
ᐋᓐᓂᐊᖃᖅᑕᐃᓕᒪᔪᓕᕆᔨᖓᓂ.

• ᐱᓕᕆᖃᑎᖃᑦᑎᐊᕐᓗᑎᑦ ᐃᒡᕕᑦ ᐃᖅᑲᓇᐃᔭᕐᕕᖓᓂ 
ᐋᖅᑭᒃᓱᐃᓗᓯᒃ ᐃᒡᕕᑦ ᐅᑎᕐᓂᖅ ᐃᖅᑲᓇᐃᔮᒧᑦ ᐸᕐᓇᐅᑎᖓᓂ. 

• ᐱᖃᑕᐅᑦᑎᐊᕐᓗᑎᑦ ᐅᑎᕐᓂᖅ ᐃᖅᑲᓇᐃᔮᒧᑦ ᐸᕐᓇᐅᑎᖓᓂ 
ᐃᒡᕕᑦ ᐊᒻᒪᓗ ᐃᖅᑲᓇᐃᔭᕐᕕᒋᔭᐃᑦ ᐋᖅᑭᒃᓱᖅᑕᖓᓂ. 
ᖃᐅᔨᒃᑲᕐᓂᐊᖅᐸᑦ ᓇᓪᓕᐅᒃᑯᒫᓄᑦ ᐊᐅᓚᑦᑎᔨᒋᔭᐃᑦ ᐊᒻᒪᓗ 
ᐃᖅᑲᓇᐃᔭᕐᕕᒋᔭᐃᑦ ᐊᒃᓱᕈᓗᐊᓕᕈᕕᑦ.

ᐱᓕᕆᒍᓐᓇᙱᑕᒃᑲ ᐊᑕᖏᖅᑐᒋᑦ 
ᐅᕝᕙᓘᓐᓃᑦ ᐃᓚᐃᓐᓇᖏᑦ 
ᐃᖅᑲᓇᐃᔮᕐᓄᑦ ᐱᔭᒃᓴᕆᔭᒃᑲ, 
ᖃᓄᐃᓕᐅᕆᐊᖃᖅᐳᖓ?
ᐱᔾᔪᑎᒋᓪᓗᒍ ᐋᓐᓂᕐᓂᕆᔭᐃᑦ ᐅᕝᕙᓘᓐᓃᑦ ᖃᓂᒪᓂᕆᔭᐃᑦ 
ᐊᒻᒪᓗ ᐱᔪᓐᓃᖅᐸᓪᓕᐊᓂᕐᒧᑦ ᒪᓕᒋᐊᓕᑎᑦ, ᐊᔪᙱᓐᓂᕆᔭᑎᑦ, 
ᐊᒻᒪᓗ ᖃᓄᐃᑦᑐᒥᑦ ᐃᖅᑲᓇᐃᔮᒥᑦ ᐊᑐᐃᓐᓇᖅᑕᖃᕐᒪᖔᖅ ᐃᒡᕕᑦ 
ᐃᖅᑲᓇᐃᔭᕐᕕᒋᔭᖓᓂ, ᐅᑎᕐᓂᖅ ᐃᖅᑲᓇᐃᔮᒧᑦ ᐸᕐᓇᐅᑎᒋᔭᐃᑦ 
ᒪᑯᓂᖓ ᐃᓚᖃᑐᐃᓐᓇᕆᐊᓕᒃ:

• ᐊᓯᖔᖏᑦ ᐃᖅᑲᓇᐃᔮᒧᑦ ᐱᔭᒃᓴᕆᔭᐅᔪᑦ, ᐃᓚᖃᖅᑐᑦ 
ᐊᓯᐊᓂᖔᖅ ᐅᕝᕙᓘᓐᓃᑦ ᐋᖅᑭᒋᐊᖅᓯᒪᔪᓂᑦ ᐃᖅᑲᓇᐃᔮᒧᑦ 
ᐱᔭᒃᓴᕆᔭᐅᔪᑦ.

• ᐋᖅᑭᒋᐊᕈᑕᐅᔪᑦ ᐃᑲᔫᑎᒃᓴᓄᑦ, ᐃᖅᑲᓇᐃᔭᕐᕕᐅᑉ ᐊᕙᑎᖓ, 
ᓱᓇᒃᑯᑖᑦ.

• ᐊᓯᔾᔨᕐᓂᐅᔪᑦ ᓯᕗᓂᐊᒍᑦ ᐃᖅᑲᓇᐃᔮᕆᓚᐅᖅᑕᕐᓄᑦ, 
ᓲᕐᓗ ᐃᖅᑲᓇᐃᔭᕐᓂᕐᒧᑦ ᐅᓪᓗᑎᑦ ᐅᕝᕙᓘᓐᓃᑦ ᐃᑲᕐᕋᑎᑦ 
ᐃᖅᑲᓇᐃᔭᖅᑕᑎᑦ ᖃᐅᑕᒫᑦ.

• ᐃᑲᔪᖅᑕᐅᓂᖅ ᓱᒃᑲᐃᑦᑐᒥᑦ ᐅᑎᕐᓂᖅ ᐃᖅᑲᓇᐃᔮᒧᑦ 
ᐅᑎᖅᐸᓪᓕᐊᓂᐊᕋᕕᑦ ᐃᖅᑲᓇᐃᔭᕐᕕᖕᒧᑦ.

• ᐱᓕᒻᒪᒃᓴᐃᓂᕐᒥᑦ ᐅᕝᕙᓘᓐᓃᑦ ᐃᖅᑲᓇᐃᔭᕐᓂᕐᒧᑦ 
ᐱᓕᕆᔭᐅᓂᑰᔪᑦ ᐊᑐᕈᓂ. 

• ᐊᔪᕈᓐᓃᖅᓴᓂᖅ ᐊᔪᕈᓐᓃᑦᑎᐊᕐᓂᐊᕋᕕᑦ 
ᐱᓕᕆᑦᑎᐊᕈᓐᓇᕐᓂᕐᒥᑦ ᑎᒥᒃᑯᑦ ᐅᕝᕙᓘᓐᓃᑦ ᐃᓱᒪᒃᑯᑦ 
ᐊᒃᓱᕈᕐᓂᕆᒋᐊᖃᖅᑕᕐᓂᑦ ᐃᖅᑲᓇᐃᔮᕆᔭᕐᓄᑦ.

ᑖᒃᑯᐊ WSCC ᐅᑎᕐᓂᖅ ᐃᖅᑲᓇᐃᔮᒧᑦ ᐃᑲᔫᑎᒃᓴᓂᑦ 
ᐊᑐᐃᓐᓇᖃᖅᑐᑦ ᐃᑭᐊᖅᑭᕕᖓᓂ, ᑕᒪᒃᑯᐊᓗ ᐋᖅᑭᒋᐊᖅᓯᒪᔪᑦ 
ᐊᒻᒪᓗ ᐊᓯᖔᖏᓐᓂᒃ ᐱᔭᒃᓴᕆᔭᐅᔪᓄᑦ ᐸᕐᓇᐃᓂᕐᒧᑦ ᐸᐃᑉᐹᒥᑦ. 
ᑕᑯᒋᐊᕐᓗᒍ wscc.nt.ca ᐅᕝᕙᓘᓐᓃᑦ wscc.nu.ca ᐊᒻᒪᓗ 
ᐅᕗᖓᕐᓗᑎᑦ ᐅᑎᕐᓂᖅ ᐃᖅᑲᓇᐃᔮᒧᑦ ᐃᓚᖓᓂ ᐃᑭᐊᖅᑭᕕᖕᒥᑦ 
ᑐᑭᓯᒋᐊᕈᑎᒃᓴᒃᑲᓐᓂᕐᓄᑦ ᐊᒻᒪᓗ ᐃᑲᔫᑎᒃᓴᓄᑦ.

ᐱᒻᒪᕆᐅᕗᖅ ᖃᐅᔨᒪᓂᕐᒥᑦ ᐃᖅᑲᓇᐃᔭᕐᕕᒋᔭᐃᑦ 
ᐊᑐᐃᓐᓇᐅᑎᒃᑎᑉᐸᑦ ᓈᒻᒪᒃᑐᒥᑦ ᐅᑎᕐᓂᖅ ᐃᖅᑲᓇᐃᔮᒧᑦ 
ᐋᖅᑭᒋᐊᖅᓯᒪᔪᒥᑦ ᐃᖅᑲᓇᐃᔮᒥᑦ ᑕᒡᕘᓇ ᐅᑎᕐᓂᖅ ᐃᖅᑲᓇᐃᔮᒧᑦ 
ᐸᕐᓇᐅᑎᒃᑯᑦ, ᐊᖏᖅᓯᒪᒋᐊᖃᖅᑐᑎᑦ ᐊᒻᒪᓗ ᐱᖃᑕᐅᑦᑎᐊᕐᓗᑎᑦ 
ᐸᕐᓇᐅᑎᒥᑦ ᑐᓂᔭᐅᖏᓐᓇᕐᓂᐊᕋᕕᑦ ᑮᓇᐅᔾᔭᒃᓵᒥᒃ ᐊᓯᐅᔨᓂᕐᒧᑦ 
ᐱᕚᓪᓕᕈᑎᒃᓴᓂᑦ.

ᓱᓕᒃᑲᓐᓂᖅ ᒪᓕᒃᑐᒥ ᒪᒃᐱᖅᑐᒐᕐᒥᑦ.

https://www.wscc.nt.ca/iu

ᑭᓲᖕᒪᑕ ᐱᕚᓪᓕᕈᑎᒃᓴᑦ ᐅᑎᕐᓂᕐᒥᑦ 
ᐃᖅᑲᓇᐃᔮᒧᑦ?
ᐅᑎᖅᓵᓕᓂᕐᒥᑦ ᐊᒻᒪᓗ ᐊᑦᑕᕐᓇᙱᑦᑐᒥᑦ ᐅᑎᕐᓂᕐᒥᑦ 
ᐃᖅᑲᓇᐃᔮᒧᑦ ᐊᒥᓱᓂᑦ ᐱᕚᓪᓕᕈᑎᒃᓴᖃᖅᐳᖅ ᐋᓐᓂᖅᓯᒪᔪᓄᑦ 
ᐃᖅᑲᓇᐃᔭᖅᑎᓄᑦ, ᒪᑯᓂᖓᓗ:

• ᑕᒪᐃᑎᒍᑦ ᖃᓄᐃᒍᓐᓃᕐᔫᒥᓂᕐᒥᑦ ᑎᒥᒃᑯᑦ ᐊᒻᒪᓗ ᐃᓱᒪᒃᑯᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ, ᐱᐅᓯᕚᓪᓕᖅᑎᑦᑎᓲᖅ 
ᐱᔪᓐᓃᖅᐸᓪᓕᐊᓂᕐᒥᑦ ᐊᓂᒍᖅᑕᐅᔪᓂᑦ.

• ᐱᓯᒪᑎᑦᑏᓐᓇᓲᖅ ᐃᖅᑲᓇᐃᔮᒧᑦ ᐊᔪᙱᓐᓂᐅᔪᓂᑦ, 
ᐃᖅᑲᓇᐃᔭᐃᕈᓐᓇᕐᓂᕐᒥᑦ, ᐊᒻᒪᓗ ᐃᖅᑲᓇᐃᔮᖃᐃᓐᓇᕐᓂᕐᒥᑦ 
(ᐊᑕᐃᓐᓇᕋᔭᖅᑐᑎᑦ ᐃᒡᕕᑦ ᐃᖅᑲᓇᐃᔭᕐᕕᒋᔭᖓᓄᑦ).

• ᐱᓕᕆᓂᕐᒥᑦ ᐋᖅᑭᒋᐊᖅᓯᒪᔪᓂᑦ ᐅᕝᕙᓘᓐᓃᑦ ᐊᓯᖔᖏᓐᓂᑦ 
ᐱᔭᒃᓴᕆᔭᐅᔪᓂᑦ ᐃᓕᓐᓂᐊᕋᔭᖅᑐᑎᑦ ᓄᑖᓂᑦ 
ᐊᔪᙱᓐᓂᐅᔪᓂᑦ ᐊᒻᒪᓗ ᐊᑐᐃᓐᓇᐅᑎᑦᑎᓲᖅ ᐱᒻᒪᕆᐅᔪᒥᑦ 
ᐃᖅᑲᓇᐃᔮᒧᑦ ᐱᓕᕆᓂᑰᓂᕐᒥᑦ.

• ᑲᒪᒋᔭᖃᓲᖅ ᑮᓇᐅᔭᓕᕆᓂᕐᒧᑦ ᐱᕚᓪᓕᕈᑎᒃᓴᓂᑦ ᒪᑯᐊᓗ 
ᑲᓇᑕᒥ ᐃᑦᑐᐊᕿᔾᔪᑎᒃᓴᑦ/ᓂᖏᐅᕿᔾᔪᑎᒃᓴᑦ ᐸᕐᓇᐅᑎ, 
ᐃᖅᑲᓇᐃᔭᙱᑦᑐᖅᓯᐅᑏᑦ ᓇᓪᓕᐅᒃᑯᒫᑦ, ᐊᒻᒪᓗ ᐊᐅᓪᓚᕐᓂᕐᒧᑦ 
ᕿᑲᕐᓂᒥᑦ. 

ᐋᓐᓂᐊᖃᕐᓇᙱᑦᑐᓕᕆᔨᒐ 
ᐅᕙᓐᓂᓕᑭᐊᖅ ᐅᖃᐅᔾᔪᐃᒃᐸᑦ 
ᐃᖅᑲᓇᐃᔮᒧᑦ ᐅᑎᖁᔨᖏᓪᓗᓂ?
ᑖᒃᑯᐊ WSCC ᕿᒥᕐᕈᐊᕋᔭᖅᑐᑦ ᑕᒪᐃᓐᓂᑦ 
ᐋᓐᓂᐊᕕᖕᒥᙶᖅᑐᓂᑦ ᑐᑭᓯᒋᐊᕈᑎᒃᓴᓂᑦ ᑐᓂᔭᐅᔪᓂᑦ 
ᐃᒡᕕᑦ ᐋᓐᓂᐊᖃᕐᓇᙱᑦᑐᓕᕆᔨᖓᓄᑦ. ᐊᔪᐃᓐᓈᕆᔪᖃᖅᐸᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᑭᓯᒋᐊᕈᑎᒃᓴᒥᑦ ᓇᓗᓇᐃᖅᓯᔪᒥᑦ 
ᐅᑎᕈᓐᓇᕐᓂᕆᔭᕐᓄᑦ ᐃᖅᑲᓇᐃᔮᒧᑦ ᐃᒪᖓᓂ, ᑕᒪᓐᓇ 
ᖃᐅᔨᔭᐅᓇᓱᒃᑲᔭᖅᑐᖅ ᐃᒡᕕᑦ ᐃᖅᑲᓇᐃᔭᕐᕕᒋᔭᖓᓄᑦ.

ᓄᖅᑲᖓᑲᐃᓐᓇᕆᐊᖃᕈᕕᑦ ᐃᖅᑲᓇᐃᔭᕐᕕᖕᒥᑦ 
ᐱᔪᓐᓃᖅᐸᓪᓕᐊᓂᕐᒧᑦ, ᑖᓐᓇ WSCC ᓇᓪᓕᐅᒃᑯᒫᓄᑦ 
ᐊᐅᓚᑦᑎᔨᒋᔭᐃᑦ ᐃᓕᓐᓂ ᐱᓕᕆᖃᑎᖃᐃᓐᓇᕐᓂᐊᖅᑐᖅ 
ᐊᒻᒪᓗ ᐃᖅᑲᓇᐃᔭᕐᕕᒋᔭᕐᓂᑦ ᑭᖑᕙᙱᑐᒃᑯᑦ ᐅᑎᕐᓂᐊᕋᕕᑦ 
ᐃᖅᑲᓇᐃᔮᕐᓄᑦ ᐊᑦᑕᕐᓇᕈᓐᓃᖅᐸᑦ.

ᐊᐱᖅᑯᑎᒃᓴᖃᕈᕕᑦ ᐅᑎᕐᓂᕐᒧᑦ ᐃᖅᑲᓇᐃᔮᒧᑦ ᐊᒻᒪᓗ ᐱᔭᒃᓴᕆᔭᕐᓂᑦ 
ᐱᓕᕆᓂᐅᔪᒥᑦ, ᖃᐅᔨᒋᐊᕐᕕᒋᓗᒍ ᐋᔩᑎᑦᑎᔨᒋᔭᐃᑦ ᐅᕝᕙᓘᓐᓃᑦ 
ᓇᓪᓕᐅᒃᑯᒫᓄᑦ ᐊᐅᓚᑦᑎᔨᒋᔭᐃᑦ ᐃᑲᔪᕈᓐᓇᖅᑐᖅ ᐱᓕᕆᓂᐅᔪᒥᑦ.

